
Аннотация: Жаҳонда туризм соҳаси тез суръатлар билан ривожланиб бораётган 
ва энг даромадли бизнес тури бўлиб, унинг жаҳон ялпи ички маҳсулот (ЯИМ)даги улуши 
10,0 фоизни ташкил этади. Шунингдек, яратилаётган иш ўринларининг ҳар еттинчиси 
туризм соҳасига тўғри келади. 

интеграция. 

ТЕОРЕТИЧЕСКИЕ ОСНОВЫ УПРАВЛЕНИЯ ТУРИСТСКОЙ ОТРАСЛЬЮ 
Аннотация: В мире индустрия туризма является быстрорастущим и наиболее 

прибыльным видом бизнеса, ее доля в мировом валовом внутреннем продукте 
(ВВП)составляет 10,0%. Также каждая седьмая часть создаваемых рабочих мест 
приходится на сферу туризма. 

Ключевые слова: туризм, компьютерные технологии, туристический рынок, 
глобализация, интеграция. 

THEORETICAL FOUNDATIONS OF TOURISM INDUSTRY MANAGEMENT 
Abstract: In the world, the tourism industry is the fastest growing and most profitable type 

of business, its share in the world gross domestic product (GDP)it is 10.0%. Also, every seventh 
of the jobs created are in the tourism sector. 

КИРИШ 
Мутахассисларнинг фикрига кўра, яқин келажакда туризм бир қатор мамлакатларда 

асосий хизмат кўрсатиш соҳасига айланиб, нефть қазиб олиш ва қайта ишлаш, 
автомобилсозлик ва компьютер технологияларини ишлаб чиқиш каби иқтисодиётнинг 
анъанавий илғор соҳаларидан ҳам ўзиб кетиши мумкин. Туризм бозори баъзи бир 
давлатларнинг иқтисодий тизимида аллақачон етакчилик вазифасини бажариб келмоқда. 
Бу бозор,албатта, ўз илмий-назарий асосига эга. Туризм секторининг бошқарув аҳамиятини 
билиш учунунинг назарий асосларини кўриб чиқишимиз зарур. Бунингучун, 
авваламбор,туризм соҳасига оид атамалар изоҳини билиб олмоқ зарур. 

Туризм французча tour сўзидан олинган бўлиб, сайр-саёҳат маъносини 
англатади.Ўзбекистон Республикасининг "Туризм тўғрисида"ги Қонунида туризм 
тушунчасига қуйидагича таъриф берилган: "Туризм – жисмоний шахснинг доимий 
истиқомат қиладиган жойидан соғломлаштириш, маърифий, касбий-амалийёки бошқа 
мақсадларда борилган жойда (мамлакатда) ҳақ тўланадиган фаолият билан шуғулланмаган 
ҳолда узоғи билан бир йил муддатга жўнаб кетиши (саёҳат қилиши)".  

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 
Туризм - бу одамларнинг бўш вақтларида ўз доимий турар жойларидан бошқа 

мамлакат ёки ўз мамлакатлари ичида таассурот ва дам олиш, соғлиқни тиклаш, 
меҳмондорчилик, билим олиш ёки касбий амалий мақсадларида саёҳат килишлари, лекин 
борган жойларида пул билан рағбатлантириладиган иш билан шуғулланмайдилар. 

Жаҳон хўжалигининг глобаллашуви ва интеграциялашуви кучайиб бораётганбир 
даврда туризм тушунчасининг моҳиятини тўғри талқин этиш ва унинг моҳиятини тўғри 

англаб етиш ҳам назарий, ҳам амалий аҳамият касб этади. Бу ҳақда хорижий ва маҳаллий 
олимларнинг фикри турли-туман бўлиб, турлича қараш ва концепциялар мавжуд. 
Жумладан, А.Ю.Александрова «Кишиларнинг доимий тураржойлари ва ишларидан 
фарқланувчи жойларга етиб келиши ва жойлашиши вақтида юзага келадиганмуносабатлар 
ва ҳодисалар йиғиндиси туризмдир»,- деб таъкидлаб ўтган бўлса, Ю.В.Тишуков эса 
“Туризм –мамлакат фуқаролари, хорижлик фуқаролар вафуқароликка эга бўлмаган 
шахсларнинг доимий тураржойларидан соғломлаштириш, танишиш, касбий-
ишбилармонлик, спорт,диний ва бошқа мақсадларда вақтинчаяшаб турган мамлакатидаги 
ҳақ тўланадиган фаолият билан банд бўлмаган ҳолда вақтинчалик саёҳатларидир”,- деган 
фикрни билдиради. 

Шуни таъкидлаб ўтишжоизки, айрим хорижий ва маҳаллий олимлар туризмнинг 
жадал тараққиёти алоҳида тармоқ ҳолидаги индустриядир, яъни туризм индустрия 
сифатидаҳам тан олинмоқда.  

Ю.В.Тишуков ўз рисоласида “Туризм индустрияси – бу меҳмонхона ва 
бошқажойлаштиришвоситалари, транспорт воситалари, умумий овқатланиш объектлари, 
дам олиш объектлари ва воситалари, танишиш, ишбилармонлик, соғломлаштириш,спорт 
вабошқамақсадлардаги объектлар,туроператорлик ва турагентлик фаолиятини амалга 
оширувчи ташкилотлар, шунингдек, экскурсия хизматлари ва гид-таржимонлар хизматини 
намоён этувчи ташкилотлар тўпламидир”,-деб эътироф этган бўлса, М.Б.Биржаков эса 
“Туристик хизмат – туризм мақсадлари, туристик хизматнинг йўналиши ва табиати, 
туристик маҳсулотга жавоб берувчи, умуминсоний ахлоқ ва тартиб тамойилларига мос 
келувчи экскурсант ёки туристнинг эҳтиёжларини таъминлаш ва қаноатлантиришга 
йўналтирилган хизмат кўрсатиш соҳасидаги мақсадларга йўналтирилган ҳаракатлар 
йиғиндисидир”,- деган фикрни билдиради. 

ТАДҚИҚОТ НАТИЖАЛАРИ 
Шунингдек,туризм тармоғини ташкил этиш ва бошқариш нуқтаи назардан таҳлил 

этган Н.И.Кабушкина ва А.П.Дуровича “Туризм ижтимоий-иқтисодий тизим сифатида 
кишиларнинг доимий тураржойлари ва ишларидан фарқланувчи жойларга етиб келиши ва 
жойлашиши вақтида юзага келадиган ҳамда уларнингмеҳнат фаолияти билан боғлиқ 
бўлмаган муносабатлар ва ҳодисалар йиғиндисидир”,- деб таъриф бериб, “Туризм 
индустрияси – бу ишлабчиқаришни таъминловчи моддий ишлаб чиқариш ва хизмат 
кўрсатиш соҳасидаги муассаса, ташкилот, ва корхоналар йиғиндиси, туристик маҳсулотни 
тақсимлаш, айирбошлаш ва истеъмол қилиш, туристик ресурсларни ўзлаштириш ва 
фойдаланиш, туризмнинг моддий-техника базасини яратиш ҳисобланади”,- деб 
кўрсатади.С.А.Быстров ва М.Г.Воронцова эса “Туристик хизматлар бозори – бу маълум 
вақт ва маълум жойда ўзига хос туристик товарлар ва хизматлар савдо-сотиқ жараёнларини 
таъминлаш учун талаб ва таклифни бирлаштирувчи умумиқтисодий ҳодиса ҳисобланади”,-
деб ёзади. Е.Н.Ильина эса, туристик бозор асосантўртта асосий унсурларнинг иқтисодий 
ўзаро таъсир этиш тизимида, яъни туристик талаб, туристик маҳсулот таклифи, нарх ва 
рақобатда намоён бўлади. Замонавий туристик бозоретарли даражада ривожланган бўлиб, 
бошқа бозорлар каби у сотувчининг бозоридан (бунда ишлаб чиқарувчиқандай маҳсулот, 
қандай миқдорда ва қаерда сотишни ҳал этади) харидорнинг бозоригача 
ривожланади.Харидор қандай маҳсулот,қанча ҳажмда ва қандай нарх бўйича ишлаб 
чиқарувчи маҳсулот ишлаб чиқаришини белгилайди,- деб кўрсатади. 

ХУЛОСА 



RESEARCH FOCUS                                                                                  | VOLUME 1 | ISSUE 2 | 2022 
ISSN: 2181-3833                                 ResearchBip (14) |  Zenodo | Google Scholar | UIF (8.3) 

 

 
Research Focus, Uzbekistan                                    350                                                 www.ReFocus.uz 
 

Бундан ташқари туризмга турли даврларда турлича ёндашилгандир. Бу борада бир 
қатор тушунчаларни келтириш мақсадга мувофиқ деб биламиз.Интернационал Вебстер 
луғатида турнинг маъноси қуйидагича ифодаланган: иш, завқ олиш, ўқиш учун 
қилинадиган саёҳат ва бу саёҳатлар мобайнида турли хил жойларни зиёрат қилишдан ва 
режалаштирилган саёҳат дастуридан юзага келадиган жараён тур деб аталади. Саёҳатчи 
маълум муддатдан сўнг ўз юртига қайтади. Этимологик хатога йўл қўймаслик ва бу 
ҳодисанинг чегараларини белгилаш мақсадида туризм сўзини аниқ таърифлашга ҳаракат 
қилинган, чунки у тадқиқот ва таҳлил қилишда; статистик маълумотларни тўплашда; 
қонуний ва маъмурий норматив ҳужжатларни ишлаб чиқишда, шунингдек улар билан 
ишлашда; туризмнинг иқтисодий-ижтимоий механизмни белгилашда муҳим касб этади. 

